
Stjórn og nefndir Golfklúbbs Ísafjarðar árið 2025 

 

Stjórn Golfklúbbs Ísafjarðar: 

 Formaður: Guðjón Helgi Ólafsson 

 Aðalstjórn: Kristján Elías Ásgeirsson, Þorvaldur Óli Ragnarsson , Daníel Jakobsson,               
Guðni Ólafur Guðnason , Neil Shiran Þórisson og Hákon Dagur Guðjónsson.                                                                    

Varastjórn: Freygerður Ólafsdóttir, SoƯía Þóra Einarsdóttir og Elís Ari Guðjónsson                     

Á fyrsta stjórnarfundi voru eftirfarandi kosnir í embætti:                                                 
Varaformaður Kristján Elías Ásgeirsson Gjaldkeri  Þorvaldur Óli Ragnarsson og                     
ritari Daníel Jakobsson. 

 Vallarnefnd: Hákon Dagur Guðjónsson form.,Elías Ari Guðjónsson,                                      
Anton Helgi Guðjónsson,Ásgeir Óli Kristjánsson. 

 Mótanefnd: Guðni Ó. Guðnason form, Guðjón Helgi Ólafsson , Jakob Ólafur Tryggvason og 
Finnur Magnússon. 

 Húsnefnd: SoƯía Þóra Einarsdóttir 

Rekstrarnefnd Golfskálans: Neil Shiran Þórisson og Freygerður Ólafsdóttir 

 Kvennanefnd: Freygerður Ólafsdóttir 

 Unglinga og afreksnefnd: Neil Shiran Þórisson form., Þorvaldur Óli Ragnarsson,                       
Anton Helgi Guðjónsson og Kristján Elías Ásgeirsson. 

Sundagolfsnefnd: Gunnar Þórðarson form.,Kristján Elías Ásgeirsson. 

Forgjafar og aganefnd: Guðni Ólafur Guðnason form.,Tryggvi Sigtryggsson og                
Tryggvi Guðmundsson 

 Skoðunarmenn reikninga: Jens Andrés Guðmundsson og Ásgerður Þorleifsdóttir. 

Öldunganefnd: Finnur Magnússon  

 

 

 

 



 

Félagsstarf 

 

Finnur Magnússon var ráðin til að sjá um Golfskálann og gekk sá rekstur mjög vel og allt til 
fyrirmyndar hvað umsýslu varðar. Skálinn var mikið leigður út félögum og hópum sem héldu 
gleðskap, og skapaði það góðar tekjur. Skipt var um allan húsbúnað í skálanum þ.e skipt 
um borð og stóla,settur upp skenkur og settar nýjar gardínur. Þessar breytingar gjörbreyttu 
ásýnd salarins mikið og megum við vera mjög stolt af þessum breytingum.Prófað var að 
bjóða upp á heimabakað bakkelsi sem félagsmenn gerðu og boðið til sölu í 
golfskálanum,það má segja að þessi nýbreyttni hafi slegið í gegn og klárlega er þetta komið 
til að vera. Tveir félagar tóku sig til og gerðu við tvær kerrur sem klúbburinn á og voru þær 
eins og nýjar að verki loknu.Farið var í miklar breytingar á inni aðstöðinni við Mávagarð þ.e 
golfhermirinn færður til og sett nýtt tjald og myndvarpi ,öll aðstaða við herminn var mikið 
betri eftir breytingarnar,einnig var sett upp aðgöngustýring á útihurð. 

 

       Heiðursfélagar sem fá frí árgjöld í Golfklúbbi Ísafjarðar eru: 

                                                ✓ Tryggvi Sigtryggsson 

                                                ✓ Finnur Magnússon  

                                                ✓ Gunnlaugur Einarsson  

                                                ✓ Reynir Pétursson  

                                                ✓ Vilhjálmur Antonsson 

 

 

 

 

 

 

 

 



 

 

 

Starfsmannamál. 

Starfsmenn golfklúbbsins voru í sumar Jón Gunnar Shiransson,Hjálmar Helgi Jakobsson og 
Haukur Fjölnisson.Finnur Magnússon sá um rekstur golfskálans og var hús og rekstrarnefnd 
honum til aðstoðar.Hákon Dagur Guðjónsson var starfsmönnum okkar til stuðnings 
varðandi umhirðu vallarins.Ísafjarðarbær útvegaði 6 unglinga frá vinnuskólanum í vinnu á 
golfvellinum í júní og júlí. Öllum þessum starfsmönnum okkar er færðar bestu þakkir fyrir 
vel unnin störf. 

 

 

Verkefni í samvinnu við Ísafjarðarbæ. 

Samkvæmt samningi við Ísafjarðarbæ sá G.Í. áfram um slátt og umhirðu púttvallarins við 
Hlíf í sumar í góðri samvinnu við Félag eldri borgara. Ísafjarðarbær styrkti G.Í. myndarlega 
með uppbyggingastyrk til að búa til tvo nýja teiga annars vegar  rauður teigur á 5. braut og 
rauður teigur á 6. braut og nýr gulur og rauður teigur á 8. braut ásamt því að halda á með 
göngustíg á 7. braut sem mun liggja meðfram nýju teigunum á 8.braut. 

 

Æfingar og æfingaaðstaða  

Viktor Páll Magnússon sá um golfkennslu fyrir Golfklúbb Ísafjarðar sem gekk mjög vel en 
Viktor lauk á árinu námi sínu og er nú komin með PGA réttindi og óskum við honum innilega 
til hamingju með það. Byrjað var í Sundagolfi og síðan um vorið voru golfæfingar haldnar 
áfram á Tungudalsvelli. Sérstök áhersla var lögð á barna og unglinga kennslu, en einnig var 
fullorðnum boðið upp á námskeið. Golfkennslan var mjög vel sótt og tókst í alla staði vel. 
Mikil framför var af þessum æfingum og námskeiðum í starfi klúbbsins og er Viktori þakkað 
frábært starf.Rekstur æfingasvæðisins við Tungudalsvöll var erfið í ár, mikið um aƯöll af 
golfboltum og einnig talsvert um það að boltar hafi verið teknir af æfingavellinum.Það má 
áætla að aƯöllin séu um 2000 boltar eftir sumarið sem er talsvert mikill fórnarkostnaður til 
að halda úti æfingarvelli. Golfhermir og púttaðstaða í Sundagolfi voru mjög vel nýtt á árinu, 
má segja að með aukinni kennslu og frábærri aðstöðu hefur barna- unglingastarf og 
nýliðastarfið eflst í klúbbnum. 



 

 

 

 

Unglinga- og afreksnefnd  

Barna- og unglingastarfið í sumar var að mestu leyti bundið við samstarf við Ísafjarðarbæ 
sem kom með krakka á grunnskólaaldri í golfnámskeið. Það voru 25 krakkar sem komu í 
síðustu viku júní mánaðar og fyrstu viku júlí mánaðar síðastliðins sumars og  voru svo elstu 
unglingarnir í einstaklingsmiðaðri þjálfun í inniaðstöðu okkar en þessir kylfingar tóku svo 
þátt í Íslandsmóti í holukeppni og stóðu sig með prýði. 

 

Kvennastarf /karlastarf 

Kvennagolf hélt áfram undir stjórn Freygerðar Ólafsdóttur.Kvennagolfið var á þriðjudögum 
kl. 17. Mæting var misgóð eftir veðri en flestar létu nú veðrið ekki stoppa sig. Góð mæting 
var og gaman að sjá völlinn fyllast af konum að gera sér glaðan dag. 

Um mitt sumar kom upp smá öfund í körlunum í klúbbnum að sjá þessa miklu mætingu í 
kvennagolfið og var gerð tilraun meðal karla í klúbbnum að hittast á miðvikudökum kl.17.00 
og var Óli Reynir Ingimarsson sem ýtti þessu af stað og var vel tekið í þetta og er þetta komið 
til að vera. Sameiginlegt lokagolf var haldið 16.september og að loknu golfi var borðað 
saman í golfskálanum og veittar viðurkenningar og verðlaun.Tókst þetta afskaplega vel og 
mun styrkja enn frekar félagsandann í klúbbnum. 

 

 

 

 

 

 

 

 



 

 

 

Vallarmál. 

Á vormánuðum var vart við mikið rof á 4. braut vallarins og var orsökin að Tungudalsá hafði 
breytt farvegi sínum í miklum leysingum og þurfti að bregðast strax við til að varna frekari 
skemmdum á brautinni. Sent var bréf til Ísafjarðarbæjar um aðstoð við að sporna við frekari 
skemmdum brautarinnar og voru viðbrögðin til fyrirmyndar og gátum við fengið 
gröfuverktaka til að breyta farveginum og greiddi Ísafjarðarbær allan kostnaðinn við þá 
vinnu.Þegar snjó tók að leysa á Tungudalsvelli var farið að huga að opnun vallarins en 
völlurinn kom vel undan vetri ef frá er talin 5. flötin sem hefur verið okkur erfið undanfarin ár 
vegna skemmda.Tryggvi Sigtryggsson og Óli Reynir Ingimarsson óskuðu eftir því að fá að 
gera eina lokatilraun áður en farið yrði í að skipta um allt gras á flötinni hvort þeir gætu 
komið henni til og má segja að þessi tilraun þeirra félaga hafi skilað flötinni í það betra 
ástand en hún hefur verið í ein 3 til 4 ár.Undirbúningur vallarins undir sumarið tókst mjög vel 
undir sterkri stjórn Hákons Dags og í stuttu máli má segja að völlurinn okkar var með besta 
móti í sumar. Í fyrstu vikum eftir opnun vallarins kom upp mikill vatnsagi á annarri braut 
vallarins en vatnsæð sem liggur undir brautinni gaf sig með látum,starfsmenn 
Ísafjarðarbæjar brugðust strax við og gerðu við lögnina en talsverð skemmd var eftir 
framkvæmdina á annarri braut sem síðan fékk að jafna sig í sumar og er skemmdin nánast 
að hverfa.Lagt var efni ofan á göngustíg við 7.braut. Búið er að búa til nýja rauða teiga á 5. og 
6. braut og hafin er framkvæmd við nýja teiga á 8.braut og göngustíg meðfram þeim, 
lokafrágangur við þessar framkvæmdir verða í vor áður en völlurinn verður opnaður. 

Vinavellir GÍ eru eftirfarandi: 

50% afsláttur 

Golfklúbbur Mosfellsbæjar 

Golfklúbburinn Hamar Dalvík 

Golfklúbbur Hveragerðis 

Golfklúbbur Norðfjarðar 

Golfklúbburinn Leynir Akranesi 

Golfklúbbur Borgarnes 

Golfklúbburinn Úthlíð 



Golfklúbbur Siglufjarðar 

Fríspil Golfklúbbar Bolungarvíkur,Bíldudals og Patreksfjarðar. 

Golfklúbburinn sá um slátt á 6 holu vellinum í efri Tungu eins og gert hefur verið 
undanfarinn ár en nú hyllir undir að völlurinn verði tekin undir íbúabyggð en samkvæmt 
skipulagi verður hafin þar uppbygging byggðar ekki innan langs tíma og mun klúbburinn þá 
missa þessa aðstöðu sem gefið hefur fólki tækifæri til að spila golf gjaldfrjálst.Þessi völlur 
hefur má segja verið uppeldisvöllur fyrir nýja félaga í klúbbinn.Þessi mikla aukning 
félagsmanna í klúbbinn okkar megi rekja að miklu leiti til 6 holu vallarins. 

 

Vélamál 

Sexhjólið hefur verið til vandræða í sumar eitt hjólanna hefur verið að losna undan því og 
virðist allveg sama hvað reynt er að gera  og einnig er erfitt að koma því í gír og erfitt að 
stjórna því ef eitthvað er á pallinum.Huga þarf á endurnýjun á tækinu en við sjáum alveg 
hvert notagildið er á því, svona tæki léttir mikið störf starfsmanna og sjálfboðaliða við 
viðhald vallarins. Bíllinn sem golfklúbburinn á Suzuki Ventura bilaði og svaraði ekki kostnaði 
að gera við hann og var honum fargað.Eftir að búið var að klappa slátturvélunum okkar í vor 
má segja að litlar sem engar bilanir hafi komið upp í sumar á þeim.Keypt var nýtt rafmagns 
slátturorf til að slá erfiðasta röƯsvæðið á vellinum. 

 

Húsnæðismál 

Klúbbhúsið var tekið vel í gegn í vor þ.e salurinn endurnýjaður með húsbúnaði og er hann  
orðinn okkur til mikils sóma. Vélargeymslan er sá hluti klúbbhúsins sem má segja að sé 
sprungin og mjög erfitt að koma vélum klúbbsins inn, huga þarf að þessum þætti með 
einhverju móti.Eftir breytingarnar  aðstaðan fyrir innigolfið á Mávagarði eins og best verður á 
kosið. 

 

Mótanefnd 

Mótahald var með svipuðu sniði og síðast liðin ár.   Fyrsta mót ársins fór fram 15. maí og 
það síðast 27. september.  Haldin voru 31  golfmót á vegum GÍ sem er  fjölgun  um þrjú mót 
frá fyrra ári.   

Fjölmennasta mót ársins var Íslandssögumótið en 64 keppendur voru skráðir til leiks.  Við 
þurfum að fara nokkuð mörg ár aftur til að finna jafn fjölmennt mót. 



Samtals voru leiknir 927 hringir  í mótum sumarsins samanborið við 783  í fyrra.  173  
kylfingar léku þessa 927 hringi, sem er sami fjöldi og var í fyrra, virðist föst tala því 175 tóku 
þátt árið 2023. 

 

Þátttakendur frá 17 golfklúbbum tóku þátt í mótum sumarsins.  Meðlimir GÍ spiluðu að 
sjálfsögðu flesta hringi eða 695 talsins, Bolvíkingar með 66 og Patreksfirðingar 15. 

Villhjálmur Matthíasson var iðnasti keppandi sumarsins, tók þátt í 27 mótum, geri aðrir 
betur,  tveir  kylfingar með 24 mót. 

Meistaramót GÍ var haldið dagana 2. júlí . – 5. júlí.  .  Keppendur voru 36  sem er fækkun um 
6 frá fyrra ári. 

 Meistarar Golfklúbbs Ísafjarðar árið 2025 eru:    

1. flokkur karla:            Jón Hjörtur Jóhannesson  

Kvennaflokkur Bjarney Guðmundsdóttir 

Unglingaflokkur Grétar Nökkvi Traustason 

2. flokkur karla:            Jakob Ólafur Tryggvason 

2. flokkur kvenna: Brynhildur Benediktsdóttir 

3. flokkur karla: Anton Freyr Traustason 

65 ára og eldri: Óðinn Gestsson 

 

Holumeistari GÍ 2025 varð Viktor Páll Magnússon eftir að hafa lagt Helgu Þórdísi 
Björndsdóttur  í úrslitum, Helga þurfti að vísu að gefa leikinn þar sem hún var flutt erlendis. 

Skálameistaramótin voru 19.  Samtals tóku 71 kylfingur þátt í Hamraborgarmótaröðinni og 
léku samtals 353  hringi.  Til samanburðar þá tóku 75  kylfingar þátt í mótaröðinni 2024 og 
léku samtals 299 hringi í 15 mótum. 

  

            Skálameistarar GÍ 2025 eru:  

                        Karlaflokkur:              Pétur Arnar Kristjánsson 177 punktar (meðaltal 19,7) 

                        Kvennaflokkur:          Sólveig Pálsdóttir   148 punktar 



 

Óvenju góður árangur þetta árið en mótaröðin vannst á 155 punktum í fyrra. 

 

Rekstur Golfklúbbs Ísafjarðar 

Rekstur klúbbsins gekk vel á starfsárinu. Tekjur voru kr. 30.544.076 og tekjur umfram gjöld 
voru kr. 11.091.676. Afkoma ársins var mjög góð á þessu ári miðað við undanfarin ár og má 
rekja það til talsverðrar aukningar á félagsmönnum og aukinni sölu í skálanum m.a. Nokkuð 
góð aðsókn var á vellinum í sumar m.a talsverð aðsókn ferðamanna af 
skemmtiferðaskipunum og er þar tækifæri til að auka þessa aðsókn enn 
frekar,launakostnaður er talsvert minni í ár en í fyrra og aukning í tekjum af mótahaldi. Laun 
og verktakagreiðslur námu 6.839.536 krónum, miðað við 9.865.629 í fyrra. Helstu tekjuliðir 
voru eins og áður félagsgjöld, flatargjöld, tekjur af Sundagolfi, mótagjöld, rekstur golfskála, 
styrktar samningar og þjónustusamningur við Ísafjarðarbæ. Eins og áður greiðir 
Ísafjarðarbær laun fyrir einn starfsmann í fimm mánuði og lagði til vinnu sex unglinga frá 
Vinnuskólanum. Vel gekk að afla styrkja frá fyrirtækjum sem auglýsa á Golfskálanum. 
Rekstur Golfklúbbs Ísafjarðar er háður stuðningi margra aðila, fyrirtækja, einstaklinga og 
Ísafjarðarbæjar. Enn fremur er rekstur og uppbygging klúbbsins háður sjálfboðavinnu 
félagsmanna og væri ekki mögulegur án þess fórnfúsa starfs sem þeir inna af hendi. 
Klúbburinn þakkar öllum velunnurum sínum fyrir stuðninginn. 

Lokaorð 

Það eru bjartir tímar fram undan í starfi Golfklúbbs Ísafjarðar. Golfíþróttin heldur áfram að 
vaxa og fleiri sjá golfíþróttina sem góðan vettvang til að stunda þessa íþrótt sér til 
heilsueflingar.Það er ánægjulegt að sjá að fjölgunin í ár er mikið til hjón og pör á miðjum 
aldri sem segir okkur að fólk er að sjá að golfið sé sú íþrótt sem allir geta stundað og góður 
vettvangur fyrir vini að spila golf og njóta samveru og útiveru.Golfið er góð alhliða hreyfing 
sem hentar ungum sem öldnum,enda er aldurskipting félaga hve mest í golfíþróttinni.Í 
Golfklúbbi Ísafjarðar er mjög öflugt sjálfboðaliðastarf og eru mikil verðmæti í því að hafa 
svona öfluga félagsmenn sem eru tilbúinir að leggja hönd á plóg er ekki hægt að  meta til 
fjár og vill stjórnin þakka þeim öllum fyrir þeirra starf.Það er ógerningur að telja þá alla hér 
upp í þessum lokaorðum því hann væri þá eins langur og textinn á eftir góðri bíómynd. 

Ég mun gefa aftur kost á mér til formanns  Golfklúbbs Ísafjarðar ef félagsmenn gefa mér það 
umboð, einnig er vilji þeirra sem voru í stjórn klúbbsins að halda áfram stjórnarsetu ef vilji 
félagsmanna er fyrir því. 



Ég vil að lokum þakka félagsmönnum fyrir þeirra óeigingjarna starf til eflingar golfíþróttinni 
og Golfklúbbi Ísafjarðar. 

                                                                               25.nóvember 2025 

Fyrir hönd stjórnar Golfklúbbs Ísafjarðar.                              Guðjón Helgi Ólafsson formaður. 

 

 


